
www.kvinnherad.kyrkja.no

Fungerer dessverre 
ikkje med SMS 
 (tekstmelding).



Ei strime av von
Djupt i mennesket ligg vona. For sjølv om vi ikkje alltid greier å sjå det, ligg krafta likevel 
djupt i oss; den som gjer at vi prøver å reise oss, gå eit steg vidare, løfte hovudet.

Juleandakt av 
Biskop Ragnhild Jepsen

Mange stader i verda møter 
ein denne jula med fråvær av 
von. I land som er råka av krig 
og ufred, i områda som er 
truga av miljøkatastrofar og 
dei som bur der er usikre på 
om det er ei framtid der - vi 
veit at det er mange men-
neske som møter julehøgtida 
med frykt og sorg, snarare 
enn med glede og von. 
 
Og likevel - framfor jula ber 
mange av oss på ei von midt 
i det vonlause. Vi vonar at 
jula blir god. Vi har tankar om 
korleis julefeiringa skal bli, og 
med ambisjonar om alt som 
skulle gjerast, alt som skulle 
bakast, alt som skulle ordnast 
av stort og smått. Men som vi 
kanskje ikkje kom heilt i mål 
med, og vi kjenner oss slitne. 
Ynsket om det perfekte vart 
ikkje oppfylt dette året heller.
 
Men er det noko den fyrste 
jula lærte oss, så var det at 
den ikkje var perfekt, i alle fall 
ikkje etter vår målestokk: Eit 
barn fødd i ein kald stall av 
ei ung, ugift mor, med dyr og 
ustelte gjetarar som dei fyrste 
gjestane. Nei, det kan vel på 
ingen måte seiast å ha vore 
perfekt. 
 
Jula femner om både det dju-
pt menneskelege og det gud-
dommelege. Den no avdøde 
artisten og låtskrivaren 
Hans-Erik Dyvik Husby sa det 
ein gong slik: Det er ein men-

neskeleg ting å falle. Men det 
er ein guddommeleg ting å 
reise seg att.
 
Det nyfødde barnet i krubba 
kom som ein vi kunne kjenne 
oss lik med, samstundes som 
han kom med oppreising og 
forvandling. 
 
Dei to som no sit med barnet 
mellom hendene, Maria og 
Josef, som opplever dette 
underfulle og store dei knapt 
kan forstå, - dei sit med vona 
i fanget. For uansett kor 
merkeleg og usikkert alt må 
ha vore for dei, med eit barn 
som englane på himmelen 
seier er Guds son og med 
stjernetydande vismenn som 
seier at denne guten er ein 
konge; Maria og Josef har von 
for det nyfødde barnet!
 
Og sjølv om det meste i stal-
len og krubba i Betlehem er 
ulikt alt anna vi kan tenke 
oss; I dette er dei lik oss. 
For uansett kor vanskelege 
forholda er når eit barn blir 
fødd, om det er alt det usikre, 
krig, svolt, ufred eller vald; og 
uansett kor lite vi veit om kva 
framtida bringer og kor mykje 
frykt vi har for dagane som 
skal kome: Med eit nyfødd 
barn kjem von - om det så 
berre er ei lita strime.
 
Og slik kjem Gud til oss. Som 
ei strime av von. Med ljos i 
det aller mørkaste. 
 

Jula er høgtida der vi feirar at 
vona vart gjeven til verda. Og 
at i den fyrste jula fekk verda 
del i bodskapen som har 
kraft i seg til å setje fangar fri, 
løyse band og bringe men-
neske saman. Gud deler våre 
kår. Jesus er saman med oss 
i det vi alle har til felles: Å 
vere barn. Å vere menneske. 
Å vere avhengige av andre. Å 
sørgje, å kjenne glede. Å bere 
på ei von. 
 
I stallens kulde og mørke 
spring vona fram. Det sårbare 
barnet i krubba synte seg 
sterkare enn all jordisk makt. 
Den fyrste jula var eit vende-
punkt i menneskets historie. 
Jula er den mest løfterike av 
alle høgtider. Ljoset og vona 
er komne til verda.
 
Difor er det ein guddomme-
leg ting å reise seg att.

Jørgen Knudsen  - julepresten i Ølve og på Halestrand 
Du skal leita lenge for å finna ein kommune på vår størrelse med så mange gudstenester 
som vi har på julafta. Om lag ein tredel av alle gudstenestene i Sunnhordland denne dagen 
finn stad i kommunen vår. Då er og alle 12 kyrkjene dekka i tillegg til julesamling på fleire av 
institusjonane våre på føremiddagen. Heile 17 samlingar skal gjennomførast før julekvelden 
starter. Denne dagen klarer ikkje dei som vanlegvis arbeider i kyrkja, å dekka alle tenester. 
For å opna kyrkjene, ha tonefylgje til julesongane og høyra julepreika er vi avhengig av  
pensjonistar og andre vikarar som stiller opp. Vi får til og med låna nabopresten.  

Nok eit år finn  
Jørgen Knudsen fram  
prestekjolen og gjer seg  
klar for å halda gudsteneste  
i Ølve og på Hatlestrand  
på julafta.

Jørgen Knudsen  - julepresten i Ølve og på Halestrand 
Jørgen Knudsen, no sokne-
prest på Stord, har frå 2013 
vore fast juleprest i Ølve 
og på Hatlestrand. Jørgen 
bur i prestegarden i Våge 
på Tysnes. Han har før hatt 
presteteneste på Tysnes og 
i Kvinnherad. Han har også 
vore prostiprest i Sunnhord-
land. Som prostiprest vert du 
godt kjend med kyrkjene i 
området. Frå 2015 har 
tenestestaden vore Stord.

Jørgen Knudsen fortel til 
Kyrkjelydsbladet at bak-
grunnen for at han kvart år 
kjem til Ølve og Hatlestrand 
på juleafta har med konfir-
mantane å gjera. Frå 2010 
og fram til Kjersti Brakestad 
Boge kom i 2014, hadde han 
konfirmantane i desse to 
bygdene. Dermed fekk han 
god kontakt med kyrkjelyden. 
Kontakten held fram ved å 
vera julepresten i Ølve og på 
Hatlestrand. Det er ein fin 
tradisjon.

Ei anna årsak er ferjene 
som sluttar tidleg i rute på 
juleafta. Dersom han skal til 
Stord på juleafta, kjem han 
seg ikkje heim på kvelden. Då 
er det mest praktisk å gjera 
teneste anten i Kvinnherad 
eller på Tysnes.

Julegudstenesta på Ølve og 
Hatlestrand er godt tilrette-
lagt frå soknerådet. Det er ei 
enkel gudsteneste der han 
kjem tett på folket. Frammøte 
er godt. Det er god song.
Reidar Algerøy har vore 
organisten i mange år. Dotter 
hans, Rebekka Attramadal, 
har dei siste åra vore orga-
nist, men dette året er det 
Reidar som sit på orgelkrak-
ken når kyrkjeklokkene kallar 
til gudsteneste julafta.

Kristian Bringedal



Esther Falk bur høgt og fritt i Lundshagen i Omvikdalen med utsyn over Kvinnherad-fjorden. Ho har 
butt i Omvikdalen heile livet. Hjelpepleiaren har for lengst nådd pensjonsalderen. Ho har vore flittig i 
arbeidslivet i 52 år, men tek framleis vakter på Rosendalstunet når dei treng ei hjelpande hand. 

Esther er ei aktiv kvinne; 
utanom arbeidet er ho med i 
Kvinnherad sokneråd. Ho kom 
inn i soknerådet som varamed-
lem for åtte år sidan, og har 
blitt valt på nytt seinare. Ho er 
og med i pensjonistgruppa i 
Fagforbundet. Som om ikkje det 
er nok, er ho leiar i Omvikdalen 
bygdekvinnelag, og ho er med i 
«Syng med oss» på Rosendals-
tunet. 

- Det er kjekt og gjevande å vera 
med på, seier den blide dama. 
Vi møtest kvar 14. dag. Mange 
av dei som bur på institusjonen 
møter fram, like eins mange 
eldre som bur heime. Eg trur 
desse samkomene betyr veldig 
mykje for dei som bur på Rosen-
dalstunet. Då kan dei møta 
kjenningar, få ei pratestund og 
høyra nytt, og det set dei stor 
pris på. 

«Syng med oss» har eit fast 
programskjema frå gong til 
gong. Nokon kjem og underheld 
med song, så er det mat og 
kaffi, vaflar ein gong i månaden 
og julebrød den andre gongen. 
Mange frivillige er med og 
hjelper til, m.a. med å hjelpa dei 
som ikkje er så spreke til beins 
til å koma seg til møtelokalet. 
Det bur i overkant av 60 per-
sonar på institusjonen, pluss 
dei som bur i bufellesskap og i 
omsorgsbustader. 

Soknerådet
- Nokon trur kanskje at det er 
eit slit å vera med i soknerådet. 
Der er litt å gjera, men viktigare 
er at det er meiningsfullt å vera 
med, meiner Esther Falk. Eg liker 
best å vera med på praktiske 
oppgåver, seier Esther. Det er 
veldig kjekt å vera med.

Rådet lagar m.a. til samkomer 
for konfirmantane og andre ar-
rangement i kyrkja. Det er m.a. 
arrangement som er ein del av 
trusopplæringa for born, då tre-
fireåringar får bøker om kristen 
tru. Nokre gonger i året lagar 
soknerådet til kyrkjekaffi. Det er 
ei hyggjestund for kyrkjelyden 
etter ei gudsteneste. Folk set 
pris på å ta det med ro og møta 
kjenningar og drøsa om nytt og 
gammalt.

- Kva gjev det deg?
- Eg har opp gjennom åra ikkje  
vore blant dei flittigaste kyrkje-
gjengarane, men eg tykkjer 
soknerådet er ein fin gjeng som 
det er kjekt å arbeida saman 
med. Berta Haugland er leiar, og 
ho er utruleg dyktig. Eg opplever 
arbeidet i soknerådet som mein-
ingsfullt og gildt.

- Er soknerådet oppteke av opp-
slutnaden om gudstenestene?
- Ja, nokre gonger er det veldig 
bra, andre gonger kjem det 
færre. Vi vil gjerne at fleire skal 
koma til gudsteneste i den vakre 
kyrkja vår. Vi vil at flest mogleg 
skal koma.

Soknerådet skipar nokre gonger 
i året til temakveldar. Då er det  
gjerne foredrag. Mellom fore-
dragshaldarane er professor 
Jørn Øyrehagen Sunde frå Uske-
dalen. Oppslutnaden om møtet 
var veldig god. Neste møte skal 
vera til våren, då vert dei ein ny 
temakveld. 

Særleg i førjulstida er det mange 
konsertar i kyrkja. Kvinnherad-
kyrkja eignar seg svært godt til 
musikkframføring, sidan der er 
så god akustikk innom dei tjukke 
steinmurane. 

Om våren plar soknerådet invi-
tera til utandørs dugnad rundt 
kyrkja og ordna etter vinteren. 
Folk i sokna er flinke til å møta 
fram og vera med. 

- Eg trur at folk er interesserte 
i det som skjer i kyrkja og i å 
ta vare på kyrkjebygningen frå 
1250. Tenk at kyrkja har stått 
der og vore i bruk i snart 800 
år! Trass i alderen, kan vi seia at 
kyrkja er i god stand.

- Kva betyr kyrkja for kyrkje-
lyden?
- Eg trur ho betyr ein god del. 
Det er til kyrkja vi går i van-
skelege tider, t.d. etter ulukker 
og andre vonde hendingar. Då 
er gjerne kyrkja open og folk 
kan koma og finna trøyst og 
tryggleik i fellesskapen. Like 
eins samlast vi i kyrkja når 
store hendingar i familien skal 
markerast, t.d. ved bryllaup og 
konfirmasjonar. 

Esther fortel om eit møte i 
kyrkja ein fin sommardag. Det 
var gudsteneste ein vakker 
ettermiddag. Etterpå inviterte 
soknerådet til kyrkjekaffi ute 
på kyrkjebakken i eit nydeleg 
ver. Mykje folk var til stades, 
ute summa praten i ei god 
«søa», slik det var vanleg i 
gamle dagar, då folk stop-
pa att ei stund, og det 
vart lese kunngjeringar, 
og det vart gjort avtalar 
mellom folk. Sikraste 
staden å møta folk 
var nettopp på 
kyrkjebakken ein 
preikesøndag. 

Dei gamle kyrkjene 
er konstruerte 
først og fremst for 

Esther Falk:
Kjekt og gjevande i soknerådet

gudstenester. Kyrkjene måtte 
ha mange sitjeplassar slik at så 
mange som råd av kyrkjelyden 
fekk plass. Dei aller fleste av dei 
gamle kyrkjene har faste benker. 
Då høver dei ikkje så godt til an-
dre samkomer der folk gjerne vil 
flytta seg rundt i lokalet. Gamle 
kyrkjer er freda kulturminne, 
som det ikkje er lovleg å endra 
på. Riksantikvaren passar på, og 
det er uråd å gjera nemnande 
endringar i interiøret. 

- Vil du seia noko om ditt forhold 
til kyrkja?
- Eg er glad i kyrkja, eg kjenner  
på ei eiga ro når eg går inn der.  
Då kan vi kopla oss frå det dag-
lege jaget knytt til alt anna som 
vi er opptekne av. I gudstenesta 
får vi oftast med oss god rett-
leiing for kvardagslivet. Det er 
verdt å ta med seg.

Bygdekvinnelaget
Esther er og sterkt engasjert i 
bygdekvinnelaget i Omvikdalen. 
Laget har om lag 120 medlem-
er og er blant dei største i 
landet og nærmar seg 
100 år. Ho melde 
seg inn i laget 
for 15 år 
sidan og 
kom 

med i styret etter kort tid. I 2019 
vart ho vald til leiar. Det vervet 
har ho framleis. 

Laget har medlemer frå store 
delar av Kvinnherad. Ein gong i 
månaden er det medlemsmøte 
med foredrag og underhaldning. 
Ein gong i året skipar bygdekvin-
nelaget, bondelaget og 4H i 
Omvikdalen til open dag. Då 
kjem heile bygda og vel så det 
til ein gard, og små og store kan 
oppleva noko av det som skjer 
på eit moderne gardsbruk.

Bygdekvinnelaget legg vekt på å 
ta vare på tradisjonshandverk, 
slik som å sy bunader og anna 
handarbeid. Siste nytt er ein 
bunadskafe, der dei som syr og 
broderer med nål og tråd kan 
møtast og utveksla kunnskap 
om denne kunsten. 

Bygdekvinnelaget slår og 
eit slag for 
dei 

yngste i bygda: Ein gong i 
månaden kokar laget middag 
til borna i barnehagen. Dei små 
får då sjå korleis maten blir 
laga til frå botnen. Det er nyttig 
kunnskap.

Å ta vare på noko av bondekul-
turen er ei viktig oppgåve for 
bygdekvinnelaget. Esther Falk 
gler seg over at det er kome ei 
ung kvinne i styret. Mange lag 
strevar med å få dei unge med. 

- Har du tankar om nye ar-
beidsmåtar i laget?

- Kanskje vi kan få opp liknande 
aktivitetar som strikkekafe, den 
trekkjer både unge og eldre, 
og har vore populær i fleire år. 
Skapar vi fellesskap rundt slike 
interesser, så kjem folk, og dei 
kjem att neste gong.

Sjur Tjelmeland

Kom til middag i kyrkja!
Husnes og Holmedal sokneråd prøver eit nytt tiltak i ei travel adventstid. Soknerådet har invitert  
til middag i Valen kyrkje. Så langt har det vore prøvt to gonger.

Ideen kom frå diakonimedar-
beidar Ingunn Koløy som 
hadde tenkt eit par år på å 
få til noko slikt. Ho fekk med 
seg dåverande leiar i Husnes 
og Holmedal sokneråd, Liv 
Slettemark, og nokre frivillige 
medhjelparar i eit samarbeid 
med mål om å få det til.

- Dette hadde me lyst til å 
prøva, seier Ingunn Koløy. 
Tanken bak er å få til noko 
for familiane; at dei kan vera 
saman og møta andre ei 
ettermiddagsstund. Middag 
må ein ha, og dersom ein kan 
ta fri eit par timar og få til 
kvalitetstid, er det noko me 
trur fleire vil setja pris på.

Dei fekk med seg Elisabeth 
Blokkum som kokke og nokre 
fleire medhjelparar. Første 
forsøket var i oktober og der-
etter i siste veka i november. 

Neste forsøk på å metta folk 
– om ikkje tusenvis, så i alle 
fall så mange som råd er –  i 
Sjøsalen i Valen kyrkje kjem 
i januar. Så langt har ikkje 
frammøtet vore det heilt 
store, men slik er det oftast 
med nye tiltak. Det tek litt 
tid før det blir kjent, men dei 
entusiastise kvinnene har tru 
på at neste gong kjem det 
fleire. 

- Kva er tanken bak å invitera 
til middag i kyrkja?

- Kyrkja er ein plass å byg-
gja venskap og bli kjende 
med kvarandre, seier Liv 
Slettemark. Valen kyrkje 
er godt eigna, der er godt 
kjøken og ein høveleg sal ved 
sida av kyrkjerommet. Den 
kan brukast til dei fleste slag 
samkomer. 

For mange barnefamiliar er 
det travle tider, og nokre 
vil venteleg setja pris på å 
sleppa å laga middag ein og 
annan gong gjennom året. 
Når soknerådet byr på god og 
billeg middag, kan det vera 
verdt å prøva. Soknerådet 
byr på enkel og god mat, alt 
saman laga frå grunnen på 
kyrkjekjøkenet. 

Desse fire kvinnene ordna med middag i kyrkja ein av dei siste dagane i november. Therese Lindahn,  
Ingunn Koløy, Elisabeth Blokkum og Liv Slettemark.

Elisabeth Blokkum er van 
med å koka til mange; i yngre 
år hadde ho det som arbeid 
og kokte til minst 60 personar 
om gongen. 

- Eg er veldig glad for å få 
sjansen til å vera med på 
dette, seier ho.

Som dei fleste nye tiltak 
er det eit forsøksprosjekt. 
Soknerådet håpar at tilbodet 
blir teke godt imot og nytta. 
- Viss folk ønskjer å treffast 
rundt middagsbordet, så er 
me her, seier Liv Slettemark. 
Fellesskap og det sosiale for 
både store og små, er ein 
viktig del av tiltaket. 

Ein kort andakt etter middag-
en høyrer og med. Marta 
Kroka fortalde etter novem-
bermiddagen, først og fremst 
til dei frammøtte borna, om 
Jesus. Gud vil at me skal vera 
glade. Jesus vil ha med alle 
på fest i himmelen, var noko 
av bodskapen.

Ei god drøsestund, gjerne før 
middagen blir servert, er òg 
noko av tilbodet. 

- Me håpar dette kan verta 
eit kjekt tiltak for heile fami-
lien, for både born, foreldre 
og besteforeldre, seier 
kvinnene som ordnar med 
middagen.

Me tek oppvasken!  
legg dei til.

Sjur Tjelmeland
Kyrkjelege middagsgjester. Liv Slettemark (nærast), Steinar Haugan, 
Kristin Lindahn, Johannes Solheim og Therese Lindahn.

Familiemiddag  
i Valen kyrkje 

Bli med på...Bli med på...

Desse onsdagane våren 2024:
17.1 - 21.2 - 20.3 - 17.4 
Program: 
Frå kl. 15.45 - 16.30 ........Familiar kjem, mingling, born leikar. 
Kl. 16.30 ..........................Middagsservering 
Kl. 17.00 - 17.30 ..............Kort samling

Prisar: 
Vaksne kr. 50,-   *   Born kr. 25,-   *   Maks kr. 150,- pr. familie.

Påmelding på www.kvinnherad.kyrkja.no 
eller ta kontakt på 90 53 19 10 (ikkje SMS)
eller send mail til post.kyrkja@kvinnherad.kommune.no
...seinast måndagen før.

På middagen i januar vert det TACO-SUPPE! :-)

Lysmesse i Eid kyrkje

Den 31. oktober hadde koret Cantus firmus ein allehelgenskonsert i Kvinnheradskyrkja.  
Redaksjonen i kyrkjelydsbladet har i etterkant intervjua dirigenten Rebekka Attramadal.

Var du nøgd med konserten? 
Ja, det gjekk fint, og særleg var eg nøgd med 
klangen i koret. Det var også kjekt å sjå at det kom 
så mange for å høyra på. 
 
Korleis var førebuinga til konserten? 
Vi øver fast ein gong i veka i Kvinnheradskyrkja. 
Helga før konserten hadde vi vårt første korseminar. 
Det var Tore Kloster som stod for den siste 
finpussen. 
 
Kor mange konsertar har de dette halvåret? 
Me har kun ein konsert i halvåret. Vi arbeider med 
ein del krevjande repertoar, og vi likarå vera trygge 
på det vi skal framføra. 
 
Kor mange er det i koret, og kvar kjem dei frå? 
Vi er 18 aktive songarar. Dei kjem frå heile 
kommunen, men dei aller fleste kjem frå 
Rosendalsområdet. 
 
Kor tid er neste konsert? 
Me planlegg ein konsert i Kvinnheradskyrkja før 17. 
mai. Konserten blir vårleg og nasjonalromantisk. 
Me håpar også å få til eit samarbeid med 
barnekoret i Rosendal.

Korleis var starten på Cantus frimus? 
Då eg flytta til Rosendal i 2016, ville eg gjerne 
syngja saman med nokon. Me var fire songarar i 
starten. Sidan kom det fleire til, og eg bestemte 
meg for å nytta det litt høgtidelege namnet Cantus 
frimus. Det tyder rett omsett frå italiensk fast 
melodi. Den stemma i koret som syng melodien, blir 
kalla cantus frimus.  
 
Treng de nye medlemmer? 
Bassar og tenorar er velkomne til å prøvesyngja. 
 
Er det personleg gjevande å leia dette koret? 
Det er spennande og gjevande å jobba med denne 
positive gjengen. Det er som ein hobby for meg, for 
koret er ikkje knytta til organiststillinga mi. 
 
Redaksjonen takkar så mykje Rebekka for eit 
hyggjeleg intervju.

Reidar

Koret Cantus firmusKoret Cantus firmus

Koret Cantus firmusKoret Cantus firmus

Også i år fekk barnehagane i kommunen vår vera med på  
ei heilt spesiell Julevandring i kyrkja. 

Alle fekk først møta keisar Augustus. Han ville finna ut kor 
mange folk som budde i riket hans, og lyste ut manntal.  
Alle som var komne på besøk vart ført opp i den store 
manntalsboka. 

Keisaren tok store og små med på ei vandring mot Betle-
hem. Tre born fekk vera dei tre vise menn. Vidare møtte 
engelen Gabriella oss med eit: «Vær ikkje redde!» Enge-
len peika ut nokre born som fekk vera englar saman med 
henne. Dei øvde på englesongen saman med Spele-engelen.  

Vidare bar det inn i sjølve kyrkja, der me kom til nokre sauer 
og eit bål. Gjetarar vart peika ut, og englane kom  
med bodet om ei stor glede. 

Framme ved altarringen fekk me møta Maria som tok oss 
med vidare på vandringa mot Betlehem. Ho måtte banke  
på ein del dører, før dei fekk plass i ein stall, for det var ikkje 
plass i noko hus. Borna vart dregen med i frustrasjonen til 
den gravide Maria på leit etter husrom.

Maria og Jesus-babyen tok plass innafor altarringen, og me 
samla oss om forteljinga i Bibel-boka; Juleevangeliet om då 
Jesus vart fødd.

Takk til alle som kom og vart med, og gav oss som stod for 
Julevandringa ei fantastisk oppleving nok ein gong!

Helsing  
Keisar Augustus, Erkeengelen Gabriella og Maria!

Julevandring i kyrkja Julevandring i kyrkja 
 

Born frå Myrane barnehage på vandring i Husnes kyrkje.

Fleire bilete kan du sjå på 
www.kyrkja-kvinnherad.no

Me koste oss med pizza, lærte om kva Lys Vaken betyr, kva som skjer i kyrkja og høyrde om Jesus som 
12-åring i tempelet. Ellers var me ute og lufta oss med refleksløp. Seinare var det ulike aktiviteter som 
baking, kranse-laging og laging av varme hjerter. Heilt på slutten koste me oss med ferske boller, frukt 
og lørdagsgodt.

I november inviterte me til 
LysVaken i Ølve og på Valen. 
I Ølve vart det dessverre ikkje nok påmelde, 
men på Valen møtte 22 kjekke born opp.

KRIK Husnes sin årlege Nattcup i innebandy vart arrangert i Husneshallen 
lørdag 11. november. Tusen takk til alle som kom og gjorde lørdagskvelden/
natta så flott som den vart! 

Innebandy-kampar med stort engasjement og rikelig med “passion”, sprud-
lande og glade ungdommar i café og på tribune, ein solid gjeng med frivillige 
som var vakter, dommarar, sekretariat, café-vertar m.m. Håpar de sit att med 
ei oppleving av at de fekk noko igjen av å vera saman med så mykje kjekk 
ungdom desse timane! 

Nok ein gong stilte eit raust lokalt næringsliv opp og gjorde det mulig for  
ungdommaneå få med seg eit slikt arrangement nesten heilt gratis! Tusen 
takk til GinoBless og Joe som var med oss denne gongen. Dei gav verkeleg av 
seg sjølv og leverte, i tillegg til ein mini-konsert, eit program der dei delte levd 
liv, og løfta fram Jesus og viktige verdiar i livet. Eg kan ikkje hugse å ha høyrt 
så lyttande og rolege ungdommar på Nattcup som under denne program-
delen. Takk! 

Me gler oss allerede til Nattcup 2024 som vert i Husneshallen  
lørdag 9. november til neste år!

    Følg med på 
    www.kriknattcup.no

NATTCUPNATTCUP
20232023

Foto: Dany MiCh

Dette året fekk alle konfirmantar i Kvinnherad 
tilbud om å vera med på konfirmant-weekend 
til Brandøy.
Brandøy er ein leirplass som ligg på Bjoa i Vinda-
fjord kommune, og er eigd av Indremisjonssam-
skipnaden. 
I oktober var det konfirmantane frå Uskedalen og 
innover sin tur til å dra på tur. Me hadde nokre 
fantastisk flotte dagar saman, og det var ein 
veldig kjekk gjeng å vera saman med.
Bildene viser glade ungdommar som har ulike 
aktivitetar og elles har det fint saman. 

Lørdagen hadde prestane Kjersti og Kjetil under-
visning om Kristus-kransen, og seinare var det 
klart for ulike aktivitetar og «Handelsspelet», der 
me organiserte eit spel der konfirmantane vart 
inndelt i ulike land. Dei fekk kjenne på kroppen 
litt av urettferda i verda. To leiarar gjekk for høvet 
inn i rolla som Verdsbanken.
Lørdag kveld hadde me «Borte-alene-fest» med 
mange ulike konkurransar og aktivitetar. Det var 
stort engasjement blant konfirmantane, særleg 
under «Grab The Mic».
Søndagen hadde me ei flott gudsteneste saman, 
der det m.a. var ei bønevandring som vart veldig 
fin.
Tusen takk for ei flott helg!

Konfirmantar på tur

Du kan gjerne gje  

ei gåve til bladet på 

Vipps-nummer: 537407

...eller bruk kontonummer

3208 27 67117

Alle foto: Carole Ann Farish



Slekters
Eid kyrkje
Dåp
13.08. Thorvald Seljestad Bache
13.08. Mathias Mortveit Sjo
27.08. Johan Seeberg Mikkelsen
27.08. Jonathan Matre Særsten
08.10. Ella Sørstrømmen Rye
08.10. Henrik Sæle
22.10. Olivia Eik Tofte
22.10. Agnes Sjo Prestegård
19.11. Rasmus Eide Saghaug
19.11. Live Øvrevik Eide

Gravferd/bisetting
29.09. Solveig Marie Sætre ................... f. 1929
17.10. Elin Sætre Arnevik ...................... f. 1974
18.10. Atle Svein Ullebust ...................... f. 1949
25.10. Kåre Ingolf Eide ........................... f. 1940
27.10. Otto Olsen .................................. f. 1929
31.10. Brita Helene Arnevik ................... f. 1934
01.11. Nils Magne Kloster...................... f. 1952
14.11. Kari Røen .................................... f. 1959
24.11. Petter Helge Tarberg ................... f. 1951

Fjelberg kyrkje
Dåp
20.08. Maja Bakke

Gravferd/bisetting
30.11. Tordis Kristine Nordhus .............. f. 1922

Husnes kyrkje
Dåp
17.09. Hallvard Tungesvik Gravdal
17.09. Håkon Blom Tofte
17.09. Tobias Sundal Hanssen
15.10. Gabriel Hauge
15.10. Olav Handeland Borgen
15.10. Taleah Fidan Andersen Dyrseth
29.10. Elias Pedersen Alfarnes
29.10. Adrian Hoem
29.10. Vebjørn Øksnes-Abelsen

Gravferd/bisetting
31.08. Borghild Eikås ............................. f. 1927
14.09. Alfred Anton Eik .......................... f. 1933
15.11. Edith Kaldestad ........................... f. 1923
22.11. Signe Elise Nordfonn .................. f. 1942
23.11. Jan Sigurd Antonsen ................... f. 1942
28.11. Edith Marie Saghaug................... f. 1927

Holmedal kyrkje
Gravferd/bisetting
12.09. Kirsten Langeland ....................... f. 1933

Valen kyrkje
Dåp
08.10. Magnus Holmedal Brede
28.10. Tuva Aarrestad Breland
28.10. Eirik Aarrestad Breland
19.11. Jonas Hauge Eikeland
19.11. Aslak Eide Fludal

Gravferd/bisetting
05.09. Harald Jostein Handeland ........... f. 1937
14.11. Grethe Magnhild Olsen .............. f. 1940

Kvinnherad kyrkje
Dåp
10.09. Sofia Ulvesæter Bjerknes
10.09. Mio Lande Gausvik
24.09. Victoria Wang Ramski
24.09. Alba Næs Sandvik
22.10. Joel Moilanen Skåla
05.11. Clara Lundekvam
19.11. Theodor Walter Sherling Kjærsdalen

Vigsel
16.09. Laila Veastad & Christian Tveiten
16.09. Lena Aakre Sjo & Per Inge Naterstad
15.09. Monica Solberg & Robert Mehl
26.08. Anne Lise Hus Arnesen & Henrik Straume

Gravferd/bisetting
03.11. Sverre Seberg.............................. f. 1931
07.11. Marit Klette ................................ f. 1930
23.11. Elida Magdele Rekkedal .............. f. 1936

Uskedal kyrkje
Dåp
10.09. Helge Naterstad
10.09. Åsmund Bendiksen Rød

Gravferd/bisetting
30.08. Lars Bjarne Rød ........................... f. 1949

Varaldsøy kyrkje
Gravferd/bisetting
10.11. Anna Aakre ................................. f. 1941

Ænes kyrkje
Gravferd/bisetting
06.09. Per Flatebø ................................. f. 1930

Hatlestrand kyrkje
Ingen hendingar denne perioden

Ølve kyrkje
Dåp
10.09. Frida Alvsvåg Måge
22.10. Vetle Dahle Børve
12.11. Johannes Kallestadbakken
12.11. Brage Woxen Lyhammer

Gravferd/bisetting
10.10. Kjellfrid Sekse ............................. f. 1924

Åkra kyrkje
Vigsel
26.08. Kjersti Hillesdal & Kjartan Bjørnebøle Hegland
26.08. Solfrid Bjørnebøle Hegland & Christian Vike

Slekters gang
 25.08. - 30.11. 2023

Dåpskjolar og 
anna utstyr til utlån 
 

Ikkje alle har ein dåpskjole tilgjengeleg.  
Det er heller ikkje eit plagg som vert nytta 
så ofte. I Kvinnherad har vi to dåpskjolar 
som kan lånast gratis i samband med 
barnedåp. Den eine heng i Kvinnherad 
kyrkje og den andre heng på kontoret på 
Valen, men begge kan sjølvsagt lånast og 
nyttast i alle kyrkjene våre. Marit E Totland 
har hekla den eine, medan den andre er 
kjøpt. Ta gjerne kontakt med oss på kyrkje-
kontoret så kan de få sjå og prøva dåps-
kjolane.
 
Kyrkja har og lysestakar og anna til utlån i 
samband med gravferder. Spør gjerne  
etter, så hjelper vi deg. 
 
Tlf.: 90 53 19 10 
E-post: post.kyrkja@kvinnherad.kommune.no

Kyrkjekalender
Valen kyrkjeHusnes kyrkje Holmedal kyrkjeUskedal kyrkje Eid kyrkje Fjelberg kyrkje

24.12. 13:30 Holmedal kyrkje Åse Selsvold Kirkens Nødhjelp Julafta
24.12. 14:00 Varaldsøy kyrkje Kjersti Boge Frelsesarmeen Julafta
24.12. 14:00 Uskedal kyrkje Kjetil Kringlebotten Sjømannskyrkja Julafta
24.12. 14:00 Åkra kyrkje Jan Ove Totland Strømmestiftelsen Julafta
24.12. 14:00 Fjelberg kyrkje Torstein Aarthun NMS Thailand Julafta
24.12. 14:30 Ølve kyrkje Jørgen Knudsen Frelsesarmeen Julafta
24.12. 14:30 Eid kyrkje Carsten Mrusek NMS Thailand Julafta
24.12. 15:00 Husnes kyrkje Åse Selsvold Kirkens Nødhjelp Julafta
24.12. 16:00 Hatlestrand kyrkje Jørgen Knudsen Frelsesarmeen Julafta
24.12. 16:00 Eid kyrkje Carsten Mrusek NMS Thailand Julafta
24.12. 16:00 Valen kyrkje Torstein Aarthun Kirkens Nødhjelp Julafta
24.12. 16:15 Kvinnherad kyrkje Kjersti Boge Frelsesarmeen Julafta
24.12. 16:15 Ænes kyrkje Kjetil Kringlebotten Frelsesarmeen i Odda Julafta
24.12. 16:15 Husnes kyrkje Åse Selsvold Kirkens Nødhjelp Julafta
25.12. 12:00 Kvinnherad kyrkje Kjetil Kringlebotten Det Norske Misjonsselskap Høgtidsgudsteneste. Nattverd.
25.12. 12:00 Eid kyrkje Carsten Mrusek Indremisjonssamskipnaden Høgtidsgudsteneste. Nattverd.
25.12. 12:00 Husnes kyrkje Åse Selsvold Ma Ma Children Høgtidsgudsteneste. Nattverd.
26.12. 11:00 Ølve kyrkje Kjetil Kringlebotten Kirkens Bymisjon Høgtidsgudsteneste. Nattverd.
31.12. 16:00 Eid kyrkje Carsten Mrusek Kirkens SOS Bjørgvin Nyttårsafta. Nattverd
01.01. 12:00 Varaldsøy kyrkje Kjersti Boge IKO Juletrefestgudsteneste.  
     Utdeling av bøker til 0-12 år.
01.01. 17:00 Kvinnherad kyrkje Kjersti Boge Kyrkjelydsarbeidet Juletrefestgudsteneste
07.01. 11:00 Husnes kyrkje Åse Selsvold Stefaniusalliansen 
07.01. 11:00 Hatlestrand kyrkje Kjersti Boge Blå kors Juletrefestgudsteneste
14.01. 11:00 Eid kyrkje Carsten Mrusek Frelsesarmeen 
14.01. 11:00 Valen kyrkje Åse Selsvold Frelsesarmeen Nattverd
14.01. 11:00 Ølve kyrkje Kjetil Kringlebotten Kyrkjelydsarbeidet 
14.01. 17:00 Kvinnherad kyrkje Kjetil Kringlebotten Misjonsprosjekt 
14.01. 17:00 Åkra kyrkje Carsten Mrusek Bibelselskapet 
21.01. 11:00 Husnes kyrkje Carsten Mrusek Blå kors Nattverd
28.01. 11:00 Kvinnherad kyrkje Kjersti Boge Kyrkjelydsarbeidet Nattverd
28.01. 11:00 Eid kyrkje Kjetil Kringlebotten Kyrkjelydsbladet Nattverd
28.01. 11:00 Holmedal kyrkje Åse Selsvold Sjømannskyrkja Nattverd
28.01. 17:00 Uskedal kyrkje Kjetil Kringlebotten Umred Nattverd
28.01. 17:00 Varaldsøy kyrkje Kjersti Boge Blå Kors i Norge Nattverd
04.02. 11:00 Hatlestrand kyrkje Kjersti Boge Kyrkjelydsarbeidet Årsmøte. Nattverd.
04.02. 11:00 Husnes kyrkje Åse Selsvold Kirkens SOS 
11.02. 11:00 Åkra kyrkje Carsten Mrusek Det Norske Misjonsselskap Nattverd
11.02. 11:00 Kvinnherad kyrkje Kjersti Boge Bibelselskapet Årsmøte. Nattverd.
11.02. 11:00 Valen kyrkje Åse Selsvold Kyrkjelydsarbeidet Nattverd
11.02. 17:00 Eid kyrkje Carsten Mrusek NMS Sunnhordl.aksjonen Kyrkjekaffi
11.02. 17:00 Ænes kyrkje Kjetil Kringlebotten Kirkens Nødhjelp Årsmøte
11.02. 17:00 Ølve kyrkje Kjersti Boge KN Fasteaksjonen Nattverd
18.02. 11:00 Eid kyrkje Carsten Mrusek Søndagsskulen lokalt Superhelt-gudsteneste.  
     7 og 8 åringar spesielt velkomne.
18.02. 11:00 Varaldsøy kyrkje Kjersti Boge Bibelselskapet Årsmøte. Nattverd.

Dato Tid Kyrkje/bedehus Prest Takkoffer Opplysningar 

Foto av kyrkjene: Gunnar Langeland

18.02. 17:00 Husnes kyrkje Carsten Mrusek Kyrkjelydsarbeidet Nattverd
20.02. 17:30 Valen kyrkje Åse Selsvold Brandøy Superhelt-gudsteneste
25.02. 11:00 Uskedal kyrkje Kjetil Kringlebotten Sunnhordland prosti Årsmøte. Nattverd.
25.02. 17:00 Kvinnherad kyrkje Kjetil Kringlebotten Kyrkjelydsarbeidet Nattverd
03.03. 11:00 Husnes kyrkje Kjetil Kringlebotten Norsk Gideon Bibelmisjon 
03.03. 11:00 Fjelberg kyrkje Carsten Mrusek Kyrkjelydsbladet 
10.03. 11:00 Kvinnherad kyrkje Kjersti Boge IKO Superhelt-gudsteneste
10.03. 11:00 Valen kyrkje Åse Selsvold Kirkens Bymisjon 
10.03. 17:00 Åkra kyrkje Kjersti Boge Kyrkjelydsarbeidet Nattverd
17.03. 11:00 Eid kyrkje Kjetil Kringlebotten Kirkens Nødhjelp Nattverd
17.03. 17:00 Uskedal kyrkje Kjetil Kringlebotten Konfirmantarbeidet Samtalegudsteneste
24.03. 11:00 Husnes kyrkje Carsten Mrusek Kyrkjelydsbladet Palmesøndag
28.03. 11:00 Hatlestrand kyrkje Kjersti Boge Stefanusalliansen Skjærtorsdag. Nattverd.
28.03. 11:00 Fjelberg kyrkje Carsten Mrusek Normisjon Skjærtorsdag. Nattverd.
28.03. 19:00 Kvinnherad kyrkje Kjersti Boge Blå kors Skjærtorsdag. Nattverd.
28.03. 20:00 Valen kyrkje Åse Selsvold KRIK Skjærtorsdag. Nattverd.
29.03. 11:00 Holmedal kyrkje Åse Selsvold Normisjon Langfredag
29.03. 11:00 Eid kyrkje Carsten Mrusek Ikkje takkoffer Langfredag
29.03. 11:00 Ølve kyrkje Kjersti Boge Bibelselskapet Langfredag
29.03. 11:00 Ænes kyrkje Kjetil Kringlebotten  Langfredag. Nattverd.
31.03. 11:00 Kvinnherad kyrkje Kjersti Boge Det Norske Misjonsselskap 1. Påskedag. Nattverd.
31.03. 11:00 Husnes kyrkje Åse Selsvold KN Changemaker 1. Påskedag. Nattverd.
31.03. 11:00 Uskedal kyrkje Kjetil Kringlebotten Frelsesarmeen 1. Påskedag. Nattverd.
31.03. 11:00 Eid kyrkje Carsten Mrusek Sjømannskyrkja 1. Påskedag. Nattverd.
31.03. 15:00 Åkra kyrkje Carsten Mrusek Misjonsalliansen 1. Påskedag. Nattverd.
31.03. 17:00 Varaldsøy kyrkje Kjersti Boge Det Norske Misjonsselskap 1. Påskedag. Nattverd.

Åkra kyrkjeÆnes kyrkje Varaldsøy kyrkjeKvinnherad kyrkje Hatlestrand kyrkje Ølve kyrkje

Dato Tid Kyrkje/bedehus Prest Takkoffer Opplysningar 

Julekonsertar
Ein del julekonsertar var unnagjort før julenummeret av Kyrkjelydsbladet gjekk i trykken, 
men det er framleis mulig å få med seg nokre julekonsertar i kyrkjene våre: 

>>> Husnes kyrkje - Torsdag 14.12 kl. 18.00 
Kvartetten ÆRE, Lovsongsgruppe (Otto Benjaminson, Frøydis Sjo, Odd Emil Sjo og Ingunn Koløy), 
Rustne menn (Tore Nordal Pedersen, Svein Rimestad og Kristian Bringedal), Kristine Hestad (fløyte), 
Haldor Tveit (trekkspel) og Eva Megyesi (piano og orgel). Andakt ved Ingunn Koløy. 

>>> Kvinnherad kyrkje - Torsdag 14.12 kl. 19.00 
Christian Medaas Svendsen og Hallgjerd Kofoed Hegland

>>> Kvinnherad kyrkje - Søndag 17.12 kl. 19.30 
Rosendal Musikklag sin tradisjonelle Julekonsert

>>> Ølve kyrkje - Onsdag 20.12 kl. 19.00 
Me syng jula inn. Me syng saman dei kjende julesongane.  
Reidar Algerøy og Henrik Bartel leiar oss med song og musikk.

KALENDERGudstenester i Kvinnherad

www.kvinnherad.kyrkja.no/kalender

Anten du bruker QR-koden ellerskriv inn nettadressa under, såkjem du til kalenderen på heime-sida til Kyrkja i Kvinnherad.

I kalenderen vises gudstenester i alle kyrkjene i Kvinnherad. 
Dersom du går inn på eitt og eitt sokn vil det komme opp både gudstenester, konsertar og andre kulturarrangement i det aktuelle soknet.

Hald deg oppdatert på 
gudstenester, konsert o.l. på 
www.kvinnherad.kyrkja.no, 
eller bruk QR-koden:



www.facebook.com/kyrkjakvinnherad LIK OSS PÅ

Støtt annonsørane våre - Dei støttar oss!

www.htrelast.no

TEIGEN

www.meca.nowww.meca.no

HUSNES

Åpningstider:
Mandag - Fredag: 9:00 - 16:30

Lørdag: 9:00 - 14:00

Telefon: 53 47 30 10
E-post: butikk@htrelast.no

Mange har ikke råd 
til å feire jul
Forskjellene i Norge øker, og julen blir 
vanskelig for mange. Flere familier må 
velge mellom mat eller julegaver.

Blå Kors har tilbud for familier som strever.

Med din gave kan vi hjelpe flere!

Gi en julegave på vipps 13130
eller gavekonto 3201 52 74165

Mange har ikke råd 
til å feire jul
Forskjellene i Norge øker, og julen blir 
vanskelig for mange. Flere familier må 
velge mellom mat eller julegaver.

Blå Kors har tilbud for familier som strever.

Med din gave kan vi hjelpe flere!

Gi en julegave på vipps 13130
eller gavekonto 3201 52 74165



www.facebook.com/kyrkjakvinnherad 

Støtt annonsørane våre - Dei støttar oss!

Leir-deal
For alle ungdommar frå Kvinnherad som reiser på ein kristen leir, går både Nattcaféen 
på Husnes bedehus og Ope Hus i Valen kyrkje inn og sponser leiren med 200,- kvar.  
Så då blir altså leiren kr 400,- billigare for dei som reiser! Gå ikkje glipp av dette!

Ta kontakt med Jan-Ove Fagerheim (913 45 042) 
eller Ove Tvedt (900 11 265) dersom du lurer på noko angåande dette.

Leirar kan du m.a. finna på www.indremisjonen.no og krik.no

NB! 2.-4. februar 2024 kan du m.a. bli med på

30%

Ola Normann 
Markedssjef/Husnes Storsenter

mob +47 932 09 705
tlf +47 53 47 23 68 fax +47 53 47 23 69
email ola.normann@husnessenter.no
adr Postboks 148, 5480 Husnes 
web www.husnessenter.no

Du finn oss i 2. etg  
i Husnes Storsenter

Sundsvegen 77 - 5450 Sunde
post@IntroElektro.no - post@IntoRoyr.no 

www.IntoElektro.no

Døgnvakt: 53 48 00 33  - Mail: post@hk-byraa.no 

Husnes
Tannlegesenter

Månd. - fred.: 08.00-16.00
Tlf. 53 47 70 00

Denne annonse-plassen kan verta din!
Ta kontakt med Jan-Ove Fagerheim!
jan.ove.fagerheim@kvinnherad.kommune.no
Mobil: 913 45 042

-Din bil -Vårt fokus Telefon

53 48 30 
60

2.-4. februar på Helgatun

Sjå indremiSjonen.no, eller Skann qr-koden, for meir info

I kong Davids by det hendeI kong Davids by det hende
Ein av min favorittjulesalmar heiter “I kong 
Davids by det hende” (Once in Royal David’s 
City). Denne salmen er inspirert av Luk 2,4-7 
og eg synes den er veldig vakker å høyre på.

Før det var ein julesalme byrja den som eit 
dikt av Cecil Frances Alexander. Den vart 
publisert i boka Hymns for Little Children i 
1848, ei bok med dikt som skulle lære born 
om Den apostoliske truvedkjenninga, til bruk 
i søndagsskular. Melodien vart komponert av 
organisten Henry Gauntlett.

Eg vart mest kjent med denne salmen då eg 
lytta på tv-en rundt juletider, i Ni lesingar 
og julesongar (Nine Lessons and Carols) frå 
King’s College i Cambridge, i Storbritannia. 
Sidan 1919 har desse byrja med denne sal-
men.

Eg har også sunge salmen når eg besøkte Wall 
End Chapel for deira ‘Carols by Candlelight’ 
der ein syng berre med stearinlys.

Carole Ann Farish

1 I Kong Davids by det hende
som profeten hadde sagt.
I ein stall og i ei krubbe
vart eit barn til kvile lagt.
Barnet var Guds sanne Ord.
Møy Maria var hans mor.

5 Ikkje i ei ussel krubbe,
bunden under jordisk bann
– men i himlen skal vi sjå han,
ved Gud Faders høgre hand.
Kringom han i kvitt vi står,
alle som fekk barnekår.

Forfattar: Cecil Frances Alexander
Komponist: Henry John Gauntlett
Omsetjar: Kjetil Frøysa

Lukas 2, 4-7: 

Også Josef drog då frå byen Nasaret i Galilea og opp til Judea,  
til Davidsbyen, som heiter Betlehem, for han høyrde til Davids hus og  

ætt og skulle skriva seg der saman med Maria, som var lova bort til han. 
Ho venta då barn. Og medan dei var der, kom tida då ho skulle føda,  

og ho fekk son sin, den førstefødde. Ho sveipte han og  
la han i ei krubbe, for det var ikkje husrom for dei.


